
va boshqaruvi akademiyasi; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b, Toshkent 

O‘roqova Oysuluv Jamoliddinovna – falsafa fanlari 

fanlar doktori, professor v.b., Jahon iqtisodiyoti va 

doktori, professor, O‘zbekiston Respublikasi Jamoat 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

Xashimova Dildarxon Urinboyevna – pedagogika 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Annotatsiya. Mazkur tadqiqotda Respublika davlat soliq xizmati organlari faoliyatini yanada avtomatlashtirish 
orqali tadqiqot davomida ishlab chiqilgan ilmiy taklif va amaliy tavsiyalar kameral soliq tekshiruvi va risk 
analizlarda smart texnologiyalardan foydalanish tartibini takomillashtirish, ushbu jarayonni samarali amalga 
oshirishda boshqa vazirlik va idoralar bilan elektron hamkorlikni kuchaytirish, maʼlumotlarni tahlil qilishda 
xorijda foydalanilayotgan imkoniyatlarini mahalliylashtirish va natijada soliqqa oid huquqbuzarliklarni oldini 
olishda va soliq toʻlovchi tomonidan mustaqil ravishda bartaraf etilishini taʼminlash yoʻnalishlari ochib berilgan, 
hamda xufiyona iqtisodiyotni kamaytirishga xizmat qiladi.  

integratsiya, avtomatlashtirish, soliq toʻlovchilar, davlat soliq xizmati. 

DOI: https://doi.org/10.47390/SPR1342V5I6Y2025N19  

Kirish. Mamlakat iqtisodiyotini uzoq muddatli rivojlantirish borasida keng koʻlamli 

islohotlar amalga oshirilayotgan sharoitda samarali soliqqa tortish tizimi va davlat soliq 

xizmati organlarining uygʻunlashgan faoliyati alohida ahamiyat kasb etadi.  

Davlat soliqlar yordamida oʻz byudjetini toʻldirishdan tashqari, iqtisodiyotda tarkibiy 

oʻzgarishlarni amalga oshirish, YAIMni qayta taqsimlash, talab va taklifni ragʻbatlantirish kabi 

funksiyalarni bajaradi.  

Jamiyatda soliqqa oid huquqbuzarliklarni sodir etilishi – davlat tomonidan yuqorida 

sanab oʻtilgan funksiyalarni toʻliq va sifatli bajarilmasligiga olib keladi.  

Bugungi kunda soliqlar yigʻiluvchanligini oshirish uchun kameral nazoratni amalga 

oshirish va risk analizlar maʼlumotlarini toʻplaydigan bazaning takomillashmaganligi, davlat 

soliq organlariga mutasaddi idora va tashkilotlar tomonidan oʻz vaqtida va sifatli maʼlumotlar 

taqdim etilmayotganligi, korxonalarning soliq majburiyatlari samarali usul orqali nazorat 

qilinmayotganligi, kameral soliq tekshiruvini oddiy arifmetik amallar orqali amalga oshirilishi 

oqibatida soliq nazorati koʻproq inson omiliga bogʻliq boʻlib qolmoqda. Bu esa oʻz navbatida 

mamlakatda xufiyona iqtisodiyotni yuzaga keltiruvchi omillardan biri hisoblanadi. Soliq 

bazasini yashirib, soliqdan qochish, qingʻir yoʻl bilan daromadini koʻpaytirgan tadbirkor 

bozorda sogʻlom raqobat muhitini buzadi va insofli soliq toʻlovchilarga ham iqtisodiy ham 

axloqiy zarar yetkazadi. Boshqa tomondan olib qaralganda, soliq organlari tomonidan 

huquqbuzarlikka qarshi koʻrilgan jazo-choralari, xoʻjalik yurituvchi subyektlarning moliyaviy 

holatini yomonlashishiga, oʻz biznesini rejalashtirishda izchillik yoʻqolishiga ham olib kelishi 

mumkin. 

Bizning fikrimizcha bunga asosiy sabab, soliq risklarini aniqlash, baholash va oldini olish 

chora-tadbirlari tizimlashtirilmaganligi, ushbu yoʻnalishga maʼlumotlar bazasidagi 

axborotlarni inson omilisiz samarali tahlil qilish vositalari mavjud emasligi, ushbu yoʻnalishga 

uzviy bogʻliq boʻlgan qonun hujjatlarida boʻshliqlar mavjudligi va boshqa vazirlik va idoralar 

bilan oʻz vaqtida elektron axborot almashish amalga oshirilmayotganligidadir. 

Adabiyotlar tahlili va metodologiya. Raqamli texnologiyalardan foydalanish dunyo 

boʻylab tez va keng tarqalmoqda. 2015-yilgi maʼlumotlarga koʻra, soʻnggi 10 yillikda dunyo 

boʻyicha internet foydalanuvchilari 3 barobarga koʻpayib 3.2 mlrd.ni tashkil etgan. Aksariyat 

rivojlangan va rivojlanayotgan davlatlardagi fuqarolar mobil texnologiyalardan, ular orqali 

oʻquv yurti, elektr-energiya, ichimlik suvi kabi tizimlarning elektron xizmatlaridan foydalanish 

imkoniyatiga ega. 

Bu shuni anglatadiki, hozirgi kunda fuqarolar, xoʻjalik yurituvchi subyektlar va davlatlar 

oʻrtasida oʻzaro elektron bogʻlanish imkoniyatiga ega tarmoq mavjud va bu maʼlumotlarni 

umumiylashtirish va oʻzaro foydalanish imkoniyatini yaratadi. Soʻnggi 20 yillikda elektron 

maʼlumotlarni toʻplash, saqlash, qayta ishlash, kuzatish va tarqatish boʻyicha sezilarli 

rivojlanish kuzatildi. Hukumatlar yildan-yilga elektronlashib bormoqda.[1]  

Kameral soliq tekshiruvi tushunchasi Oʻzbekiston Respublikasi Soliq kodeksining 

(2020) 138-moddasida qayd etilgan boʻlib, soliq toʻlovchi (soliq agenti) tomonidan taqdim 

etilgan soliq hisobotini, moliyaviy hisobotni, shuningdek soliq toʻlovchining faoliyati toʻgʻrisida 

soliq organida mavjud boʻlgan boshqa hujjatlar hamda maʼlumotlarni tahlil qilish asosida soliq 

organi tomonidan oʻtkaziladigan soliq tekshiruvi hisoblanadi.[2] 

Kameral soliq tekshiruvi soliq Kodeksning 88-moddasida belgilangan daʼvo muddati 

oʻtmagan soliq davrlariga nisbatan oʻtkazilishi mumkin. Kameral soliq tekshiruvi jarayonida 

soliq organi soliq toʻlovchidan (soliq agentidan, uchinchi shaxsdan) hisobga olish hujjatlarini, 

taqdim etilgan soliq hisobotiga va hisobga olish hujjatlariga doir tushuntirishlarni, shuningdek 

soliq hamda yigʻimlarni hisoblab chiqarish va toʻlash bilan bogʻliq boshqa axborotni soliq 

Kodeksda nazarda tutilgan tartibda soʻrab olishi mumkin.[3] 

Agar soliq toʻlovchi kameral soliq tekshiruvi tugaguniga qadar ushbu Kodeksning 83-

moddasida[4] nazarda tutilgan tartibda hisoblab chiqarilgan soliq summasi oʻzgartirilgan 

aniqlashtirilgan soliq hisobotini taqdim etsa, kameral soliq tekshiruvi taqdim etilgan 

aniqlashtirilgan soliq hisobotini hisobga olgan xolda oʻtkaziladi. 

Agar oʻtkazilgan kameral soliq tekshiruvi yakuni bilan taqdim etilgan soliq hisobotida 

tafovutlar va (yoki) xatolar aniqlangan boʻlsa, soliq organi soliq toʻlovchiga soliq Kodeksda 

belgilangan tartibda soliq hisobotlariga tuzatishlar kiritish talabnomasini yuboradi. 

Soliq hisobotiga tuzatishlar kiritish haqida talabnoma yuborilgan sana kameral soliq 

tekshiruvi tugatilgan sana hisoblanadi. Agar oʻrganish va tahlil qilish yakunlariga koʻra 

tafovutlar va (yoki) xatolar aniqlanmagan boʻlsa ham kameral soliq tekshiruvi yakunlangan 

hisoblanadi. 

Soliq toʻlovchi tuzatishlar kiritish toʻgʻrisidagi talabnoma olingan kundan eʼtiboran oʻn 

kunlik muddatda tegishli soliqlar va yigʻimlar boʻyicha aniqlashtirilgan soliq hisobotini yoxud 

tasdiqlovchi hujjatlarni taqdim etgan xolda aniqlangan tafovutlarning asosnomasini soliq 

Kodeksda belgilangan tartibda taqdim etadi.[5]  

Kameral soliq tekshiruvi quyidagi holatlarda amalga oshiriladi: 

– «Tahlika-tahlil» dasturiy ta’minoti orqali olingan natijalarga ko‘ra, soliqqa oid 

huquqbuzarlik sodir etish xavfi yuqori yoki o‘rtacha darajada bo‘lsa; 

– soliq organlariga jismoniy yoki yuridik shaxslar tomonidan soliq qonunchiligi buzilishi 

haqida murojaatlar kelib tushganda; 

– soliq hisobotlarida xatoliklar yoki tafovutlar aniqlanganda. 

Shuningdek, agar soliq to‘lovchi ilgari topshirgan hisobotida soliq summasi asossiz 

kamaytirilgan yoki zarar miqdori orttirilgan bo‘lsa, aniqlashtirilgan soliq hisobotini topshirgan 

taqdirda ham kameral tekshiruv o‘tkaziladi. Bunday hollarda tekshiruv aniqlashtirilgan hisobot 

taqdim etilgan kundan boshlab uch kun ichida boshlanadi. 

Natijalar va muhokama. Soliq toʻlovchilar soliq xavfi darajasiga qarab past, oʻrta va 

yuqori xavfli toifalarga ajratiladi. 

Soliq xavfi darajasi mezonlari maxfiy axborot hisoblanadi, quyidagilar bundan 

mustasno: 

soliq yuki; 

ilgari taqdim etilgan soliq hisobotlariga bir necha bor (bir hisobot davri uchun uch va 

undan ortiq marta) oʻzgartirish va qoʻshimchalar kiritilishi; 

soliq hisobotida bir necha soliq davridagi (ikki va undan ortiq) zararlar aks ettirilishi; 

soliq davri davomida soliq toʻlovchining joylashgan joyi bir necha bor (ikki va undan 

ortiq marta) oʻzgartirilishi va keyinchalik qayta roʻyxatdan oʻtkazilishi; 

qoʻshilgan qiymat soligʻi boʻyicha guvohnomasi bekor qilingan (roʻyxatdan chiqarilib 

tashlangan), shuningdek, tugatilgan, faoliyatini amalga oshirmayotgan, bankrot deb topilgan 

shaxslar bilan amalga oshirilgan bitimlar (operatsiyalar); 

sof foydaning xarajatlarga nisbati sifatida aniqlanadigan rentabellik koʻrsatkichi past 

darajada boʻlishi; 

soliq toʻlovchi tomonidan taqdim etilgan qoʻshilgan qiymat soligʻi boʻyicha soliq 

hisobotidagi operatsiyalar toʻgʻrisidagi maʼlumotlarning, ushbu operatsiyalar boʻyicha boshqa 

soliq toʻlovchi tomonidan taqdim etilgan soliq hisobotidagi maʼlumotlarga mos kelmasligi va 

boshqalar. 

Soliq kodeksiga asosan maxsus soliq rejimlarini qoʻllash huquqini beradigan 

oborotlarini bir necha yil davomida bir milliard soʻmdan past miqdorda soliq hisobotlarini 

taqdim etishi; 

oʻtkazilgan soliq tekshiruvlari natijalari. 

Soliq yuki, quyidagi tartibda aniqlanadi: 

B = T х 100% / In 

Bunda: 

B - soliq yuki; 

T - soliq davri davomida toʻlanishi lozim boʻlgan soliqlar summasi; 

In - soliq davrida tovarlarni (xizmatlarni) sotishdan tushgan daromad.  

Soliq yuki ko‘rsatkichi iqtisodiy faoliyat turlari kesimida aniqlanadi. Har yili ushbu 

faoliyat turlariga mos o‘rtacha soliq yuki ko‘rsatkichlari Davlat soliq qo‘mitasining rasmiy veb-

saytida e’lon qilinib borilishi lozim. 

 Qurilish sohasida faoliyat yuritadigan soliq toʻlovchilarning xavf darajasi quyidagi 

mezonlar asosida baholanadi: 

qurilish ishlarini amalga oshirish uchun lozim darajada xodimlar, ombor, transport va 

uskunalar bilan taʼminlanmaganligi; 

ishlarni bajarish uchun soliq hisobotlarida zarur xarajatlarning aks etmasligi; 

bitta obyektda, qurilish ishlarini olib boruvchi shaxslarning oʻzaro bogʻliqligi; 

qurilish ishlarini amalga oshiruvchi yangi tashkil etilgan soliq toʻlovchining bankdagi 

hisobvaragʻiga yirik miqdordagi mablagʻ kelib tushishi; 

xom ashyo va materiallarni sotib olish uchun ajratilgan mablagʻlarning qurilish hajmiga 

nisbatan nomutanosibligi; 

tugallangan qurilish obyektlarining tannarxiga yaqin narxlarda sotilishi; 

markazlashtirilgan manbalar hisobidan moliyalashtiriladigan qurilish obyektlarida 

xarajatlarning toʻlaqonli aks ettirilmaganligi. 

Soliq xavfi darajasi soliq xavfi mezonlari asosida aniqlanadi, ularga 1 dan 100 gacha 

boʻlgan ballar beriladi. Bunda har bir mezon boʻyicha ball berish Davlat soliq qoʻmitasi 

tomonidan soliq toʻlovchilarning iqtisodiy faoliyat turi boʻyicha segmentlanishi va soliq davri 

uchun olingan daromad miqdoriga qarab belgilanadi. 

Soliq xavfi darajasiga qarab soliq toʻlovchilar Dastur orqali soliq xavfi darajasini aniqlash 

mezoniga belgilangan ballar va potensial soliq xavfi asosida baholanadi hamda toifalarga 

ajratiladi. 

Soliq xavfi darajasi quyidagi formula asosida hisoblanadi: 

R = Sr / Sp х 100% 

Bunda: 

R - xavf darajasi (foizda); 

Sr - soliq toʻlovchiga berilgan xavf ballari yigʻindisi; 

Sp - xavf darajasini aniqlashda qoʻllangan potensial soliq xavfi ballari yigʻindisi. 

Bunda soliq xavfi darajalarini baholash natijalari yuqoridan kamayish tartibida, 

baholash natijalari teng boʻlganda esa - toʻlanmagan soliq summasi ehtimoli asosida 

quyidagicha toifalanadi: 

81 foizdan 100 foizgacha - yuqori xavf; 

30 foizdan 80 foizgacha - oʻrta xavf; 

1 foizdan 29 foizgacha - past xavf. 

Soliq xavfi darajasi yuqori boʻlgan soliq toʻlovchilarga nisbatan soliq auditi tayinlanadi. 

Soliq xavfi darajasi oʻrta va past boʻlgan soliq toʻlovchilarga nisbatan soliq organlari tomonidan 

Soliq kodeksida nazarda tutilgan boshqa soliq maʼmurchiligi tadbirlari qoʻllaniladi. 

Soliq xavfi darajasini aniqlash davriyligi 

Soliq toʻlovchining soliq xavfi darajasi soliq xavfini boshqarish tizimi asosida olti oyda 

bir marta aniqlanadi. 

Soliq xavf darajasi yuqori boʻlmagan soliq toʻlovchilar tomonidan oʻttiz kalendar kundan 

ortiq soliq qarzdorligi toʻlanmagan taqdirda soliq xavfi darajasi har chorakda bir marta 

aniqlanishi shart. 

Soliq toʻlovchini aniqlangan soliq xavfi darajasi mezonlari haqida xabardor qilish tartibi 

va muddatlari 

Soliq xavfini boshqarish tizimida maxfiy boʻlmagan mezonlar orqali aniqlangan soliq 

xavfi darajasi mezonlari haqidagi maʼlumotlar Davlat soliq qoʻmitasining rasmiy veb-saytida 

joylashtiriladi. 

 Soliq toʻlovchilar zarur hollarda soliq toʻlovchining shaxsiy kabineti orqali soliq 

organlariga soliq xavfi darajasi mezonlari boʻyicha tushuntirishlar yuborishga haqli. 

Ushbu Nizomning 18-bandida nazarda tutilgan soliq organlari tomonidan olingan soliq 

toʻlovchilarning tushuntirishlari, soliq xavfini boshqarish tizimini qoʻllashda va soliq xavfini 

tuzatishda hisobga olinishi mumkin. 

Kameral soliq tekshiruvida smart texnologiyalar qanday va qaysi asos hujjatlarga asosan 

soliq organlarining maʼlumotlar bazasida shakllanadi? 

2019-yil yakuniga qadar amalda boʻlgan soliq Kodeksining 84-moddasida “Soliq 

toʻlovchilarning majburiyatlari yuzaga kelganligi toʻgʻrisida axborot taqdim etadigan organlar 

va tashkilotlar hamda ularning majburiyatlari” belgilangan edi.[6] 

2020-yilga kelib esa soliq Kodeksining yangi tahriri tasdiqlanib soliq toʻlovchilarning 

majburiyatlari yuzaga kelganligi toʻgʻrisida axborot taqdim etadigan organlar va tashkilotlar 

hamda ularning majburiyatlari 133- va 134-moddalarda belgilab qoʻyildi.[7] 

Xulosa va takliflar. Smart texnologiyalar maʼlumotlar bazasini toʻliq, mukammal va oʻz 

vaqtida shakllantirilishini taʼminlab borish maqsadida Oʻzbekiston Respublikasi maʼmuriy 

javobgarlik toʻgʻrisidagi kodeksining 215/3-moddasiga tegishli oʻzgartirishlar kiritilgani holda 

maʼlumotlarni taqdim etadigan korxona va tashkilotlar rahbarlarining masʼuliyatini soliq 

agentlari masʼuliyatiga tenglashtirish hamda javobgarligini oshirish, xato taqdim qilgan, 

maʼlumotlarni toʻliq yoki umuman taqdim etmagan tashkilotlarga nisbatan keskin choralar 

koʻradigan mexanizmni nazorat qilishni kuchaytirish va chora koʻrish vakolatini yuqori 

turuvchi davlat organlariga oʻtkazish lozim. 

AV-1321-sonli nizomiga oʻzgartirish kiritgan xolda, xoʻjalik yurituvchi subyektlarni yirik 

miqdordagi bank aylanmalarni aylanma amalga oshirilgan bir vaqtning oʻzida, aynan shu 

subyekt tomonidan yirik miqdordagi aylanma amalga oshirilgandan soʻng maʼlum muddat 

uchun barcha aylanmalarini va kontragent tashkilotning ham oʻtkazib berilgan pulni nima 

maqsadlarga sarflanishi boʻyicha aylanmalarni, miqdoridan qatʼiy nazar, inson omilisiz onlayn 

ravishda Tijorat banklarning bosh idoralari orqali emas, Markaziy bank tomonidan Davlat soliq 

qoʻmitasining tashqi manba maʼlumotlar bazasiga taqdim etish lozim. 

Soliq Kodeksining 134-moddasi nazarda tutilgan maʼlumotlarni tijorat banklari 

tomonidan Soliq organining bank mijoziga nisbatan axborot taqdim etish toʻgʻrisidagi soʻroviga 

binoan bank yozma soʻrov olingan kundan eʼtiboran uch kun ichida taqdim etish tartibiga 

oʻzgartirish kiritgan xolda, Mazkur maʼlumotlar bevosita soliq solish bilan bogʻliq, shuning 

uchun ushbu maʼlumotlarni inson omilisiz onlayn taqdim etilishi lozim deb hisoblaymiz. 

